
::””އަހަރެންގެ ހީރޯއަކީ ތިޔައީ” މި ފޮތް އުފެއްދިގޮތްއަހަރެންގެ ހީރޯއަކީ ތިޔައީ” މި ފޮތް އުފެއްދިގޮތް
މިފޮތަކީ އިންޓަރ-އޭޖެންސީ ސްޓޭންޑިންގ ކޮމިޓީ ރިފަރެންސް ގްރޫޕް އޮން މެންޓަލް ހެލްތް އެންޑް  ސައިކޮސޯޝަލް ސަޕޯޓް އިން އިމަރޖެންސީ ސެޓިންގސް )އައި.އޭ.އެސް.ސީ-އެމް.އެޗް.ޕީ.އެސް.

 އެސް-އާރް.ޖީ(ގެ ޕްރޮޖެކްޓެކެވެ. މި ޕްރޮޖެކްޓަށް މި ޖަމުޢިއްޔާއާ ގުޅިފައިވާ ގްލޯބަލް އަދި ސަރަޙައްދީ ބައިވެރީންނާއި އޭޖެންސީތަކުގެ މާހިރުންގެ ލަފަޔާއި އިރުޝާދުގެ އިތުރުން، 104 ގައުމެއްގެ

  ޓީޗަރުންނާއި ކުދީންނާއި ބެލެނިވެރީންނާއި އެ ކުދީން ބަލަހައްޓާ ފަރާތްތަކުގެ އެހީތެރިކަން ލިބުނެވެ. މިފޮތް ބިނާކޮށްފައި ވަނީ ކޯވިޑ19ް- އާ ގުޅިގެން ކުޑަކުދީންނަށް ކޮށްފައިވަ ނަފްސާނީ އަސަރާއި،

 އެ ކުދީންގެ ނަފްސާނީ ދުޅަހެޔޮކަން ދެނެގަތުމަށް ޓަކައި، އިނގިރޭސި، ޢަރަބި،  ސްޕެނިޝް، ފެރެންޗް އަދި އިޓަލީ  ބަހުން  ކުރިއަށް ގެންދެވުނު ސާރވޭއަކުން ލިބުނު މަޢުލޫމާތުގެ މައްޗަށެވެ. އަދި

 މި ފޮތް، ކޯވިޑ19ް- ތަޖްރިބާކުރަމުންދާ ބައެއް ގައުމުތަކުގެ ކުދީންނަށް ކިޔައިދެވި، އެ ކުދީންނާއި އެ ކުދީންގެ ބެލެނިވެރީން އަދި ކުދީން ބަލަހައްޓާ ފަރަތްތަކުން މި ވާހަކައަށް ދީފައިވާ ފީޑްބެކްއަށް

 ބިނާކޮށް އަލުން މި ފޮތަށް ބަދަލުތަކެއް ގެނެވުނެވެ. ދުނިޔޭގެ  އެކި ހިސާބުތަކުން 1700 އަށްވުރެ ގިނަ  ކުދީންނާއި، ބެލެނިވެރީންނާއި އަދި ކުދީން ބަލަހައްޓާ ފަރަތްތަކުން ވަނީ ކޯވިޑ19ް- އާ

 ގުޅޭގޮތުން އެ ފަރާތްތަކަށް  ކުރެވުނު ތަޖްރިބާތައް އައި.އޭ.އެސް.ސީއާ ހިއްސާކޮށްފައެވެ. މި ވާހަކަ ބައްޓަން ކުރުމަށް މި ފަރާތްތަކުން ދިން މަޢުލޫމާތާއި ސާރވެގެ ނަތީޖާއިން ވަރަށް ބޮޑު

 އެހީތެރިކަމެއް ލިބުނެވެ. މި ކަމަށްޓަކައި ސާރވޭގައި ބައިވެރިވި އެންމެހާ ފަރާތްތަކަށް ޝުކުރު އަދާކުރަމެވެ. މިއީ ކުޑަކުދީން، ކުޑަކުދީންނަށްޓަކައި ތައްޔާރު ކޮށްފައިވާ ވާހަކައެކެވެ. މިފޮތުގެ ސްކްރިޕްޓް

ލިޔުއްވައި، ތަސްވީރުތައް ކުރެއްސެވީ ހެލެން ޕަޓުކްއެވެ. އަހެންކަމުން ހެލެންޕަޓުކްގެ ނަން މި ފުރުސަތުގައި ފާހަގަކޮށް ޝުކުރު ދަންނަވަމެވެ

މިފޮތް ދިވެހި ބަހަށް ތަރުޖަމާ ކުރއްވީ އާމިނަތު ނިހާން އެވެ. އެޑިޓް ކުރެއްވީ ޑރ. ފާތިމަތު ނިޝާން އާއި ޢަޒީޒާ އަފީފް އެވެ

މި ފޮތް އުފެއްދި ފަރާތައް ހަވާލާދީގެން، މި ފޮތް އަލުން ޗާޕުކޮށް، ތަރުޖަމާކޮށް އަދި ބަދަކު ކުރުމުގެ ހުއްދަ ދެމެވެ. އެއްވެސް ހާލެއްގައި ހަވާލާނުދީ މި ފޮތް ބޭނުންކުރުމަކީ މަނާކަމެކެވެ 

އައި.އޭ.އެސް.ސީ  2020. މި ފޮތް ޗާޕުކުރެވިފައި މި ވަނީ ކްރިއޭޓިވް ކޮމޮންސް އެޓްރިބިޔުޝަން ނޮންކޮމާޝަލް-ޝެއަރ އަލައިކް 3.0  އައި.ޖީ.އޯ ލައިސަންސް

ގެދަށުންނެވެ. މި ލައިސަންސް ގެ ދަށުން، ވިޔަފާރި އުސޫލުން ވިއްކުން ނޫން ކަންކަމުގައި

ތަޢާރަފްތަޢާރަފް

 އަމިއްލަޔަށް މިފޮތް ކިޔުމަށްވުރެ ފައިދާހުރި ގޮތަކީ އެކުއްޖެއްގެ މައިންބަފައިން ، ބެލެނިވެރިއެއް، ނުވަތަ ޓީޗަރެއް އެކުދީންނަށް މިވާހަކަ ކިޔައިދިނުމެވެ. މިފޮތުގެ ސަޕްލްމެންޓަރީ ގައިޑެއް

 އަދި ފަހުން ޝާޢިއުކުރެވޭނެއެވެ. “ހީރޯ އިންނަށް ކުރެވޭނެ ކަންކަން” ކިޔާ މިގައިޑްގައި ކޯވިޑ19ް-އިގެ ސަބަބުން ކުދީންގެ ހިތުގައި އުފެދޭ ހާސްކަމާއި، ކުރެވޭ އިޙްސާސްތައްދެނެގަނެވޭނެފަދަ

އެކްޓިވިޓީތަކެއް ހިމެނިފައި ވާނެއެވެ

”ސދފ”

”އަހަރެންގެ ހީރޯއަކީ ތިޔައީ” އަކީ ޢާލަމީ ވަބާ ކޯވިޑ19ް- އިގެ ސަބަބުން އަސަރުކޮށްފައިވާ، ދުނިޔޭގެ އެކި ކަންކޮޅުތަކުގައި ދިރިއުޅޭ ކުޑަކުދީންނަށް ލިޔެ ތައްޔާރު ކުރެވިފައިވާ ފޮތެކެވެ

އަހަރެންގެ ހީރޯއަކީ ތިޔައީ” އަކީ މައިންބަފައިން، ބެލެނިވެރިއެއް، ނުވަތަ ޓީޗަރެއް، ކުޑަކުއްޖަކަށް ނުވަތަ ކުދީންގެ ކުޑަ ގޮރޫޕަކަށް ކިޔައިދޭގޮތަށް ލިޔެފައިވާ ފޮތެކެވެ. އެހެންކަމުން ކުދީން

””

 ސެރާގެ މަންމައަކީ ސެރާގެ ހީރޯއެވެ. އެއީ ސެރާގެ މަންމައަކީ މުޅި ދުނިޔޭގައިވާ
 އެންމެ ރަނގަޅު މަންމަ، އަދި އެންމެ މޮޅު ސައިންސްވެރިޔާއަށް ވީތީއެވެ. އެކަމަކު

 ސެރާގެ މަންމައަށްވެސް އަދި ކޮރޯނާ ވައިރަސް އަށް ފަރުވާއެއް ހޯދިފައެއް
ނުވެއެވެ

”ކޯވިޑ19ް- އެއީ ކޮން ސިފައެއްގައި ވާއެއްޗެއްތަ؟” ސެރާ މަންމަ ގާތު އެހިއެވެ.

 ކކޯވިޑ19ް- ނުވަތަ ކޮރޯނާ ވައިރަހަކީ ލޮލަށްފެންނަ ވަރަށްވުރެ ކުޑަ އެއްޗެއް.” 
 މަންމަ ކިޔައިދިނެވެ. “އެހެނަސް މި ވައިރަސް ފެތުރެނީ ބަލިޖެހިފައިވާ މީހުން
 ކެއްސާ، ކިނބިހި އެޅުމުން، އަދި އެމީހުންގެ ވަށައިގެންވާ ތަކެތީގައި ނުވަތަ
 މީސްމީހުންގެ ގައިގައި އަތްލުމުން. މިބަލި ޖެހުމުން ހުން އައިސް، ކެއްސާ،

ނޭވާލާން އުނދަގޫވޭ.ދ

 ކލޮލަށްފެންނަ ވަރަށްވުރެ ކުޑަ ވައިރަހަކުން ސަލާމަތްވާނީ ކިހިނެތް؟” ސެރާ
ސުވާލު ކުރިއެވެ.ކ

 ފމިބަލީން ރައްކާތެރިވާން ވަރަށްގިނަ ކަންކަން ކުރެވޭނެ.” ސެރާގެ މަންމަ
 ބުންޏެވެ. “މަންމަ ބޭނުންވަނީ ސެރާވެސް ސަލާމަތުން ހުންނަން. މިބަލި ތަފާތު

 އެތައް ބަޔަކަށް ޖެހެމުން ދާއިރު، ހަމަ ކޮންމެ މީހަކަށްމެ މިބަލި ހުއްޓުވަން
 މަސައްކަތް ކުރެވިދާނެ. ހާއްސަކޮށް ކުޑަކުދީންނަށް ވަރަށްގިނަ ގޮތްގޮތުން
 އެހީތެރިވެ ދެވިދާނެ. އަހަރެމެން އެންމެންނަށް ޓަކައި ތިޔަ ކުދީން ޖެހޭނެ
ރައްކާތެރިވާން. އެހެންވެ މަންމަ ބޭނުމީ ސެރާ މަންމަގެ ހީރޯއަށް ވާން.ކ

 ހީރޯ އަކަށް ވެވޭނެ ގޮތަކާއިމެދު އެރޭ ނިދަންއޮވެގެން ސެރާ ވަރަށް ވިސްނިއެވެ.
 ވިސްނަމުންގޮސް ސެރާ އެކަމާއި ކަންބޮޑުވިއެވެ. ސެރާ ބޭނުންވަނީ ސްކޫލަށް
 ދާށެވެ. ނަމަވެސް ސެރާގެ ސްކޫލް މިދުވަސްވަރު ބަންދެވެ. ސެރާ ބޭނުންވަނީ

 ރައްޓެހި ކުދީން ދެކިލާށެވެ. އެކަމަކު މިދުވަސްވަރު އެއީ ރައްކާތެރި ކަމެއް ނޫނެވެ.
ސެރާ ބޭނުންވަނީ ކޮރޯނާ ވައިރަސް ދުނިޔޭގެ އެންމެ ބިރުގެންނެވުން ހުއްޓުވާށެވެ.ގ

 ދ“ހީރޯއަކަށް ވެވޭނީ އާދަޔާހިލާފު ބާރެއް ލިބިގެން.” ނިދި އައިސްގެން ލޯމަރާލަމުން
ސެރާ ކިޔާލިއެވެ. “އެކަމަކު އަހަރެންގެ އަތުގައި އޮތީ އެފަދަ ކޮން ބާރެއް؟”ގ

 އެވަގުތު އަނދިރީގެ ތެރެއިން ކޮންމެވެސް މީހަކު  މަޑު އަޑަކުން ސެރާއަށް ގޮވާލި
އަޑު އިވުނެވެ.ހ

ފ“އަހަރެންނަށް ގޮވަނީ ކާކު؟” ސެރާވެސް މަޑުއަޑަކުން އަހާލިއެވެ. ފ

ދ“ސެރާ ހީރޯއަކަށް ވާން ބޭނުންވަނީ ކީއްވެ؟” އެއަޑު ސެރާ އާއި ސުވާލު ކުރިއެވެ.ދ

 ދ“އަހަރެން ބެނުންވަނީ ދުނިޔޭގެ ހުރިހާ ކުޑަކުދީންނަށް ކޮރޯނާ ވައިރަހުން ރަޢްކާތެރި
 ވާން ބުނެދެވޭނެ ގޮތެއް ހޯދަން. އޭރުން އެ ކުދީންނަށް އެހެން ހުރިހާ އެންމެން

ވެސް ސަލާމަތްކޮށްދެވޭނެ” ސެރާ ބުންޏެވެ.ދ

ދ“އެހެންވެ އަހަރެން ކޮށްދޭންވީ ކޮންކަމެއް؟” އެއަޑު އަނެއްކާވެސް ސުވާލު ކުރިއެވެ.

 ދގ“އަހަރެން ބޭނުންވަނީ އަހަރެންނަށް މިކަމުގައި އެހިތެރިވެދޭ ފަދަ، އުދުހެވޭ، ބާރު
އަޑެއް ލިބިފައިވާ އެއްޗެއް.” ސެރާ ބުންޏެވެ.ދ

 ކުއްލިއަކަށް ވޫޝްލާފަ އަޑެއް ކިޔުމާއިއެކު، ހައިރާންވާފަދަ އެއްޗެއް ހަނދުވަރުގެ
އަލީގެ ތެރެޔަށް ނުކުމެއްޖެއެވެ.ސ

ގ“ތިޔައީ ކާކު؟” ސެރާ އަހާލިއެވެ.ސ

 ގ“މިއީ ޢޭރިއޯ” އެއެތި ބުންޏެވެ.ގ

 ގ“މީގެ ކުރީން އަހަރެން ދުވަހަކުވެސް އޭރިއޯ އެއް ނުދެކެން.” ސެރާ
ބުންޏެވެ.ގ

 ގ“އަހަރެން އަބަދުވެސް އުޅެނީ ސެރާއާއި އެކުގައި.” އޭރިއޯ ބުންޏެވެ.
“އަހަރެން މި އައީ ސެރާގެ ހިތުގެ ތެރެއިން.ގ”ގ

 ގ“އޭރިއޯ އަހަރެންނަށް އެހީވަންޏާ، މިހާރު ދުނިޔޭގެ އެކި ހިސާބުތަކުގައިވާ
 ކުޑަކުދީންނަށް ކޮރޯނާ ވައިރަހުގެ ވާހަކަ ކިޔައިދެވިދާނެ.” ސެރާ އުފަލުން

 ބުންޏެވެ. “އަހަރެންނަށް މިހާރު ހީރޯއަކަށް ވެވިދާނެ! އެކަމަކު އޭރިއޯ! މުޅި
 ދުނިޔޭގައި ކޮރޯނާ ވައިރަސް އުޅޭއިރު، ދަތުރުކުރުން ރައްކާތެރިވާނެތަ؟”

ސެރާ އަހާލިއެވެ. ސ

 އ“ރައްކާތެރި ކަމާއެކު ސެރާއަށް މިހާރު ދަތުރުކުރެވޭނީ ހަމައެކަނި އަހަރެންނާއި
 އެކީގައި.” އޭރިއޯ ބުންޏެވެ. “އަހަރެން އަބަދުވެސް ސެރާ ހުރިހާއެއްޗަކުން

 ރައްކާތެރި ކޮށްދޭނަން.”އ

06



 ސެރާ އޭރިއޯގެ ބުރަކަށި މައްޗަށް އަރާ އިށީނުމާއި އެކު ސެރާގެ ކޮޓަރީގެ ކުޑަދޮރުން އޭރިއޯ ނުކުމެ، ރޭގަނޑުގެ އަނދިރިކަމުގެ
 ތެރެއަށް އުދުއްސައިގަތެވެ.  އަދި ތަރިތަކާއި ހަނދާ ދިމާލަށް މައްޗަށް އަރާ އުދުހެމުން ގެންދިޔައެވެ.ސ

 އިރު އެރުމާއި އެކު އޭރިއޯ އައިސް ތިރިކޮށްލީ ސަހަރާއެއްގައިވާ ސިޓީއަކަށެވެ.
 އެތާނގައިވާ އަޙްރާމްތަކުގެ ތެރޭގައި ކުޑަކުދީންތަކެއް ކުޅެން ތިއްބެވެ. އެކުދީންނަށް

 ސެރާއާއި އޭރިއޯ ފެނުމުން، އުފަލުން ބާރަށް ސަލާމް ގޮވިއެވެ.އ

 އ“މަރްޙަބާ! އަހަރެންގެ ނަމަކީ ސަލީމް.” ދުރުގައިތިބި ކުދީންތަކުގެ ތެރެއިން
 އެއްކުއްޖަކު ބާރަށް ގޮވާލިއެވެ. “މިތާ ތިޔަ ކުރަނީ ކީއް؟ މާފުކުރޭ! އަހަރެމެންނަކަށް

އެހާ ގާތަކަށް ނުދެވޭނެ. އަހަރެމެން ތިބެން ޖެހޭނީ އެއް މީޓަރު ދުރުގައި.”އ

 އ“އަހަރެމެން މިތަނަށް މިއައީވެސް ހަމަ ތިޔަ ވާހަކަ ދައްކަން.” ސެރާވެސް
 އެކުދީންނަށް އިވޭވަރަށް ބާރަށް ބުންޏެވެ. “އަހަރެންގެ ނަމަކީ ސެރާ، އަދި މިއީ
 އޭރިއޯ. ތިޔަކުދީންގެ ރައްޓެހީންނާއި އަވައްޓެރީން، މައިންބަފައިން އަދި މާމަ އާއި

 ކާފަމެން ކޮރޯނާ ވައިރަސްއިން ސަލާމަތް ކޮށްދެވިދާނޭކަން ތިޔަކުދީންނަށް
އެނގޭތަ؟ އަހަރެމެން ބަލަންވީ....” އ

 އ“..އަބަދުވެސް ސައިބޯނި ލައިގެން އަތްދޮވެވޭތޯ.” ސަލީމް ހެމުން ސެރާގެ ޖުމްލަ
 ނިންމާލަދިނެވެ. “އަހަރެމެންނަށް ތިޔަކަން އެނގޭ، ސެރާ! އަދި ކުއްލިޔަކަށް
 ކެއްސައިގަނެއްޖެނަމަ، އަނގަޔާއި ނޭފަތް ނިވާވާ ގޮތަށް އަތުގެ މުލައްދަނޑި

 އަނގަޔާ ދިމާލަށް ގެނެސް،  އަނގަ ނިވާ ކޮށްލަންވާނެ ކަންވެސް އެނގޭ. އަދި
 މިހާރު ސަލާންކުރުމުގެ ބަދަލުގައި އަހަރެމެން  އަތުން ހަނާއަޅަނީ. ދެން އަހަރެމެން
 ގިނަ ވަގުތު ގޭގައި ތިބެން މަސައްކަތްކުރަން. އެކަމަކު އަހަރެމެން މި އުޅެނީ ވަރަށް

 ގިނަ މީހުން އުޅޭ، ތޮއްޖެހިފައިވާ ސިޓީއެއްގައި. އެހެންވީމާ، އެންމެން އަބަދު
ގޭތެރެއަކު ނުތިބޭ.”އ

 އ“ހޫމްމް! ފަހަރެއްގައި އަހަރެންނަށް ތިޔަކަންތަކުގައި އެހީތެރިވެދެވިދާނެ.” އޭރިއޯ
 ބުންޏެވެ. “މިސިޓީގެ މީހުންނަށް ކޮރޯނާ ވައިރަސް ނުފެނުނަސް އަހަރެން

 ފެންނާނެ އެއްނޫން؟ ދެކުދީން އަވަހަށް އަހަރެންގެ ފިޔަގަނޑު މައްޗަށް އަރާ.
އެކަމަކު އެއްމީޓަރު ދުރުގައި ތިބެން ހަނދާން ކުރާތި!”އ

 ސަލީމާއި ސެރާ އޭރިއޯގެ ފިޔަގަނޑު މައްޗަށް
 އެރުމުން ޢޭރިއޯ އުދުއްސައިގެންފިއެވެ. ރަށް
 މަތީން އުދުހެމުން، ގޮވަމުން، ލަވަކިޔަމުން
 އޭރިއޯ ދިޔައެވެ. އެވަގުތު މަގުމަތީގައި އުޅޭ
ކުދީންނަށް ސަލީމް ގޮވަމުން ދިޔައެވެ. އ

 އ“ހުރިހާ ކުދިން އަވަހަށް ގެއަށް ވަދޭ! އަދި
 ޢާއިލާގެ އެންމެން ގާތު ބުނޭ އެންމެ ރައްކާތެރި

 ގޮތަކީ ގޭތެރޭގައި ތިބުމޭ! އެކަކު އަނެކަކަށް
 އަޅާލުމަށް ޓަކައި ކުރެވޭނެ އެންމެ ރަނގަޅު

ކަމަކީ ވެސް ގޭތެރޭގައި ތިބުން.”އ

 އެރަށުގެ އެންމެން ތިބީ މިމަންޒަރުފެނިފައި
 ހައިރާންވެގެން ބަލާށެވެ. ޢެމީހުން އޭރިއޯ އާއި

 އެ ދެކުދީންނަށް ހަނާއަޅަމުން، ގެޔަށް ވަންނަން
އެއްބަސްވިއެވެ.އ

 އޭރިއޯ އުޑާއިދިމާލަށް މައްޗަށް
 އުދުއްސައިގަތެވެ. ސަލީމް އުފަލުން

 ހަޅޭއްލަވަމުން ގެންދިޔައެވެ. ވިލާތަކުގެ
 ތެރެއިން ދިޔަ މަތިންދާބޯޓެއްގެ

 ދަތުރުވެރީން މިތަން ފެނިފައި ހައިރާންވެ
ބަލަހައްޓައިގެން ތިއްބެވެ.އ

 އ“މިހާރު މިވަނީ ދަތުރުފަތުރު ކުރުންވެސް
 ހުއްޓާލަން ޖެހިފައި.” ސަލީމް ބުންޏެވެ.

 “ދުނިޔޭގެ ގިނަ ބޯޑަރުތައް މިހާރު
 އެގެންދަނީ ބަންދުކުރަމުން. އެންމެ

 ރަނގަޅުގޮތަކީ އެބަޔަކު ލޯބިވާ ބައެއްގެ
 ކައިރީގައި މިދުވަސްވަރު މަޑުކޮށްގެން

ތިބުން”އ

 އ“ވަރަށްގިނަ ކަންކަން މިހާރު މިދަނީ ބަދަލު ވަމުން.” ސެރާ
 ބުންޏެވެ. “ބައެއްފަހަރު އެ ކަމާ ވިސްނީމައި އަހަރެން ވަރަށް

ބިރުގަނޭ.”އ

 ސެރާ! ކަންކަން ބަދަލުވާ ތަން ފެނުމުން ވަރަށް ގިނަ މީހުން”
 ހާސްވެ ބިރުގަންނާނެ.” އޭރިއޯ ބުންޏެވެ. “އަހަރެން ހާސްވެ

 ބިރުގަތުމުން ހަދާގޮތަކީ މަޑުމަޑުން ފުން ނޭވާއެއް ލުމަށްފަހު، ބޭރަށް
 އަލިފާން ދޫކޮށްލަނީ.” އޭރިއޯ އެހެން ބުނުމާ އެކު، ބޮޑު އަލިފާން
 ގުޅައެއް އަނގައިން ބޭރުކޮށްލިއެވެ. “ތިޔަ ކުދީން ބިރުގަތުމުން

ހަމަޖެހިލަން ހަދަނީ ކިހިނެއް؟”  އޭރިއޯ އެކުދީން ގާތު އެހިއެވެ.އ

 އ“އަހަރެން ހަދާ ގޮތަކީ، އަހަންނަށް ރައްކާތެރިކަން އިހްސާސްކޮށްދޭ ކޮންމެވެސް މީހެއް
ހަނދާންކުރަނީ.” ސެރާ ބުންޏެވެ.އ

 އ“އަހަރެން ވެސް....ހުރިހާ އެންމެންގެ ތެރެއިން، އަހަންނަނަށް އެންމެ ބޮޑަށް ރައްކާތެރިކަން
 އިހްސާސްކޮށްދެނީ މާމައާއި ކާފަ.” ސަލީމް ބުންޏެވެ. “އެމީހުންގެ މަތީން ހަނދާންކޮށްލީމައި
 ހިތްހަމަޖެހޭ. އެކަމަކު މިހާރު މާމައާއި ކާފަ ނުދެކޭތާ ދުވަސްކޮޅެއް ވެއްޖެ. ކުރީގައި ކޮންމެ ހަފްތާ
 ބަންދެއްގައި މާމަމެން ދެކިލަން ދަން. މިހާރު އެގޮތަށް ދިޔުން އެއީ ރަނގަޅުކަމެއް ނޫން. އަދި

 އަހަރެންގެ ފަރާތުން މާމަ އާއި ކާފައަށް ކޮރޯނާ ވައިރަސް ޖެހިދަނެތީވެ، އެމީހުންގެ ގައިގައި ބައްދަލާ
ވެސް ނުހެދޭ.”އ

އ“އެހެން ނަމަވެސް އެމީހުންނަށް ފޯނުކުރަންތަ؟” ސެރާ ސުވާލުކުރިއެވެ.އ

 އ“އާނ!” ސަލީމް އުފަލާ އެކު ބުންޏެވެ. “މާމައާއި ކާފަ ކޮންމެ ދުވަހަކު ވެސް އަހަންނަށް ގުޅާ. އަދި
 ގޭތެރޭގައި އަހަރެން ކުރާ ހުރިހާ ކަމެއް މާމަމެންނަށް ކިޔައިދެން. އެހެން ހެދުމުން މާމަމެން ވެސް

އަދި އަހަރެން ވެސް ވަރަށް އުފާވެ ހިތްހަމަޖެހޭ.”އ

 އ“ލޯބިވާ މީހުން ނުފެނި ގިނަ ދުވަސްވުމުން އެ މީހުން ދެކޭހިތްވުމަކީ އަހަރެމެންގެ އާދައެއް.  އޭގެން
 އެ ދައްކުވައިދެނީ އަހަރެމެން އެމީހުންދެކެ ވާލޯބި.” އޭރިއޯ ބުންޏެވެ. “އިތުރު ހީރޯއިންނާއި

ބައްދަލުކޮށްލަން ތިޔަކުދީން ދާން ބެނުންތަ؟” އ

އ“އާނ! ވަރަށް ބޭނުން!” ދެކުދީން އެއް އަޑަކުން ބުންޏެވެ. އ

 އ“އަވަހަށް ހިނގާ! އަހަރެންގެ ރަހްމަތްތެރި ސާޝާ އަށް ވަރަށް އާދަޔާހިލާފް ބާރެއް ލިބިފައިވޭ.”
ޢެރިއޯ އުދުއްސައިގަންނަމުން ބުންޏެވެ.އ

 މިފަހަރު އޭރިއޯ އެކުދީން ގޮވައިގެންގޮސް ތިރިކޮށްލީ ކުޑަކުޑަ އަވަށަކަށެވެ.
 އެތަނުން ގެއެއްގެ ކުރިމަތީގައިވާ ބަގީޗަ އަކުން މާބިންނަން ކުޑަ އަންހެން ކުއްޖަކު

އިނެވެ. އެކުއްޖާއަށް އެމީހުން ފެނުމުން ހީގަތެވެ. އ

 އ“އޭރިއޯ!” އެކުއްޖާ ގޮވާލިއެވެ. “އަހަރެމެން މިހާރު ތިބެންޖެހޭނީ އެއްމީޓަރު
 ދުރުގައި. އެހެންވެ ބައްދާލެވޭނީ ދުރުން”. ސާޝާ އޭރިއޯއާދިމާލަށް ބައްދާލާ

ގޮތަށް އަތުން އިޝާރާތް ކޮށްލަމުން ބުންޏެވެ.އ

 އ“ސާޝާ ތިޔަ ކޮށްލި ހަރަކާތުން ހަމަ ހީވީ އަހަރެންގެ ގައިގައި
 ބައްދާލިހެނަނެވެ.” އޭރިއޯ ބުންޏެވެ. “ ތިޔަގޮތަށް ބަހާއި ހަރަކާތް

ބޭނުންކޮށްގެންވެސް އަހަރުމެންނަށް މީހުންދެކެ ލޯބިވާކަން ހާމަ ކުރެވިދާނެ.”އ

އ“ތިޔައީ ކޮންދަތުރެއްތަ؟” ސާޝާ އަހާލިއެވެ.އ

 އ“އަހަރެން މިރަހްމަތްތެރީން މިރަށަށް މިގެނައީ ސާޝާ އަށް ލިބިފައިވާ
އާދަޔަހިލާފް ބާރުގެ ވާހަކަ އެކުދީންނަށް ބުނެދިނުމަށް” އ

އ“އެއީ އަނެއްކާ ކޮން ބާރެއްތަ؟” ސާޝާ ސުވާލުކުރިއެވެ.އ

 އ“އެއީ ސާޝާގެ އާއިލާ މީހަކަށް ކޯވިޑ19ް- ޖެހުމުން ސާޝާ ގެއިން ނުނިކުމެ
 ހުރުން. ސާޝާ ގެއިން ނުނިކުމެ ތިޔަ ހުންނަނީ އެހެން ބަޔަކަށް ސާޝާގެ

ފަރާތުން ބަލިފެތުރިދާނެތީއެއްނު” އޭރިއޯ ބުންޏެވެ.އ

 އ“އާނ! އަހަރެންގެ ބައްޕައަށް މިބަލި ޖެހުމުން ބައްޕަވެސް ކޮޓަރީން ނުނިކުންނަވާ
އެހުންނަވަނީ އެއްކޮށް ބަލި ފަސޭހަވަންދެން.” ސާޝާ ބުންޏެވެ. އ

 އ“އެކަމަކު މިގޮތަށް ގެތެރޭގައި ތިބުމަކީ އެހާބޮޑުކަމެއް ނޫން. އަހަރެމެން ގޭތެރޭގައި
 ވަރަށްގިނަ ކުޅިވަރު ކުޅެން. އެކީގައި ކައްކާ ކެއުމުގެ އިތުރުން ބަގީޗާގައި ވެސް

 ވަގުތު ހޭދަ ކުރަން. ކޮއްކޮއާއި ބޭބެމެންނާއި އެކީ އަހަރެން ނަށަން. އަދި
 ސްކޫލަށް ނުދެވުނަސް ކޮންމެދުވަހަކުވެސް ފޮތްކިޔާ، ކޮންމެވެސް އެއްޗެއް

 ދަސްކޮށް ހަދަން. ކުރީކޮޅު ގޭގައި ހުންނަންޖެހުމުން އުނދަގޫވެ ފޫހިވިޔަސް،
މިހާރު މިކަމަށް މުޅިން ހޭނިއްޖެ” ސާޝާ ކިޔައިދިނެވެ.އ

 އ“ތިޔައީ ހުރިހާ ކުދީންނަށް އެހާ ފަސޭހަކަމެއް ނޫން ސާޝާ!” އޭރިއޯ
 ބުންޏެވެ. “ސާޝާއަށް ގެއިން ނުނުކުމެ ހުންނަން އެހާ ފަސޭހަވީ ޢައިލާގެ
 އެންމެންނާއި ގުޅިގެން އުޅެން ދަސްކޮށް، އެންމެން އެކުގައި ކުރޭވެނެ މަޖާ

ކަންތައްތައް ހޯދުމުން. އަހަރެންގެ ހީރޯއަކަށް  ސާޝާ ވަނީ އެހެންވެގެން.”އ

 އ“އާއިލާގެ އެހެން މީހުންނާއި ސާޝާ އާއި މައްސަލަ ޖެހޭތަ؟” ސަލީމް
ސުވާލުކުރިއެވެ.  އ

  އ“ބައެއްފަހަރު މައްސަލަ ޖެހޭ” ސާޝާ ބުންޏެވެ. “އަހަރެމެން ޖެހޭނީ އިތުރަށް
 ކެތްތެރި ވުމަށާއި އެހެން މީހުންނާއި ގުޅިގެން އުޅެން ދަސްކުރަން. އަދި

 އަވަހަށް މަޢާފަށް އެދެންވެސް ވާނެ. އަހަރެންނަށް ލިބިފައިވާ އާދަޔާޙިލާފް
 ބާރަކީ މިއީ. އަދި މިގޮތަށް ކަންތައް ކުރުމުން އަހަރެންވެސް، އަދި ގޭގެ

 އެހެންމީހުންވެސް ތިބެނީ ހިތްހަމަޖެހިގެން. ބައެއްފަހަރު އަހަރެން އެކަނިވެލަން
 ވެސް ބޭނުންވޭ. އެއީ އެކަނި ލަވަކިޔާލާ، ނަށާލާ ހަދަން. އަދި ބައެއް ފަހަރު

ރައްޓެހީންނަށް ގުޅައިގެން ވާހަކަ ވެސް ދައްކަން.”އ

 އ“އެކަމަކު އޭރިއޯ! އަމިއްލަ ރަށް ނޫން ތަންތަނުގައި  ތިބި މީހުންނާއި، ގެއެއް
ނެތް މީހުން ހަދާނި ކިހިނެއް؟” ސެރާ އޮޅުންފިލުވަން ބޭނުންވިއެވެ.އ

 އ“ތިޔައީ ވަރަށް ރަނގަޅު ސުވާލެއް ސެރާ. ތިޔަކަންތަކާބެހެ މައުލޫމާތު ހޯދަން
އަވަހަށް ދާން ހިނގާ!” އޭރިއޯ ބުންޏެވެ.އ

 އެހިސާބުން ސާޝާ ގާތު ދަނީއޭ ބުނުމަށްފަހު އެދެކުދީން އޭރިއޯ އާއި އެކު ދަތުރު
 ފެށިއެވެ. ހޫނުވަމުން އަންނަ ޖައްވުގެ ތެރެއިންލާފައި ގޮސް އޭރިއޯ ތިރިކޮށްލީ

ކަނޑުގެ މެދުގައި އޮތް ޖަޒީރާ ރަށަކަށެވެ.އ

 ދުރުން ކޭމްޕެއް ފެންނަން އޮތެވެ. އެތާނގައިހުރި ކުޑަ އަންހެން ކުއްޖަކަށް
އޭރިއޯ ފެނިގެން ހަނާއަޅާލިއެވެ. އ

 އ“ސަލާމް އޭރިއޯ! އަނެއްކާވެސް ބައްދަލުވީމަ ވަރަށް އުފާ ވެއްޖެ.” އެކުއްޖާ
 ދުރުގައިހުރެ ގޮވާލިއެވެ. “އަހަރެމެން މިބަލަނީ އެންމެ ކައިރިންވެސް އެއްމީޓަރު
 ދުރުގައި ތިބެވޭތޯ. އެހެންވެ އަހަރެމެން ވާހަކަ ދައްކާނި މިތާ ދުރުގައި ތިބެގެން.
 އޭރިއޯގެ ރަހްމަތްތެރީންނާއި ބައްދަލުވީމަ ވަރަށް އުފާވެއްޖެ. އަހަރެންގެ ނަމަކީ

ލޭލާ.” އ

 އ“ސަލާމް! އަހަރެންގެ ނަމަކީ ސެރާ. ދެން މިހިރީ ސަލީމް.” ސެރާ ގޮވާލިއެވެ.
 “ތިޔަދެއްކި ވާހަކަތަކުން ކޮރޯނާ ވައިރަހުން ރައްކަތެރިވާން ލޭލާމެން ކުރާ
ކަންތައްތައް އެނގިއްޖެ. މީގެއިތުރުން ދެންކުރަނީ ކޮން ކަންތައްތަކެއް؟”އ

 އ“އަހެރެމެން އަބަދުވެސް ސައިބޯނިލައިގެން ރަނގަޅަށް އަތްދޮންނަން” ލޭލާ
ކިޔައިދިނެވެ.އ

 އ“ކެއްސައިގަތީމަ އަތުގެ މުލައްދަނޑީން އަނގަ ނިވާކުރަންތަ؟” ސަލީމް
ސުވާލު ކުރިއެވެ.އ

 އ“އެކަން ކުރާގޮތް ދައްކާލަ ދީބަލަ” ލޭލާ އެހެން ބުނުމުން ސަލީމް ހަރަކާތުން،
ކެއްސާއިރު އަތުގެ މުލައްދަނޑީން އަނގަ ނިވާކުރާނޭގޮތް ދައްކައިދިނެވެ.އ

 އ“އަހަރެމެން ހުރިހާކުދީންވެސް ވަރަށް ހިތްވަރު ކުރަން. އެކަމަކުވެސް އަހަރެން
 ކަންބޮޑުވާ ކަމެއް އެބައޮތް.” ލޭލާ ބުންޏެވެ. “ބުނަންތަ؟ ކޮންމެވެސް މީހަކަށް

 ކޯވިޑ19ް- ޖެހިގެން މަރުވި ވާހަކަ އޑުއިވުމުން އަހަރެން ވަރަށް ބިރުގަތް.
 އަނެއްކާ އެއީ ތެދު ހަބަރެއްތަ؟ ކޮރޯނާ ވައިރަސްގެ ސަބަބުން މީހުން

މަރުވޭތަ؟”އ

 އޭރިއޯ ފުން ނޭވާ އެއް ލުމަށްފަހު ބިންމަތީގައި ޖައްސާލިއެވެ.އ

 އ“އާނ! އަހަރެންގެ ތިޔަ ކުޑަކުޑަ ހީރޯއިން ގާތު ބުނަން އޮތީ އެއީ އެއީތެދެކޭ.
 އަދި ވަރަށް ހައިރާންކުރުވަނިވި ކަމެކޭ. ކޮރޯނާ ވައިރަހުގެ ސަބަބުން

 ބައެއްމީހުން އެއްވެސް ވަރަކަށް ބައްޔެއް ނުވޭ. އަނެއްބައި މީހުން ވަރަށް ބޮޑަށް
 ބަލިވޭ. އަދި ބައެއްމީހުން މިބަލީގައި މަރުވެސް ވޭ. ދުވަސްވީ މީހުންނާއި ބައެއް

 ކަހަލަ ބަލިތަކަށް އާދަވެގެން ބޭސްކުރަމުން އަންނަ މީހުން ރައްކާތެރިކުރަން
 ޚާއްޞަ ސަމާލުކަމެއް ދޭންޖެހެނީ މިހެންވެ. އެއީ އެފަދަ މީހުންނަށް ކޯވިޑ19ް-

ޖެހިއްޖެއްޔާ މާ ބޮޑަށް ބަލިވެދާނެތީ.” އޭރިއޯ ބުނެދިނެވެ.އ

 އ“ލޭލާ އެބުނިހެން ބިރުގަނެ، ހާސްވާނަމަ އަބަދުވެސް ތިޔަކުދީން އެންމެ
 ރައްކާތެރިކަން އިހްސާސްކުރާ ތަނެއްގެ މަތީން ހަނދާން ކޮށްލުމުން

 ހިތްހަމަޖެހޭނެ. އަހަރެންނާއި އެކު އެކަހަލަ ތަނެއް ހިތަށްގެނެސްގެން ހިތްހަމަ
ޖެހޭތޯ ބަލައިލަން ބޭނުންތަ؟” އ

 އެކުދީން އާނއެކޭ ބުނުމުން އޭރިއޯ އެކުދިން ގާތު ލޯމަރަލާ، އެކުއްޖަކު
 އެތަނަކަށް ދިޔައިމަ އެންމެ  ރައްކާތެރިކަން އިހްސަސްވާ ތަނެއް ހިތަށް

 އަރުވާލަން ބުންޏެވެ. “ދެން އެތަނުގައި ވެފައިވާ ކޮންމެވެސް ކަމެއް، ނޫނީ
 ރައްކާތެރިކަން އިހްސާސްކުރެވުނު ވަގުތެއްގެ މަތީން ހަނދާން ކޮށްލާ.” އޭރިއޯ

ބުންޏެވެ.އ

 އެގޮތަށް ލޯމަރައިގެން ތިބެ ހިތަށް އެރުވި ތަނުން ފެން އެއްޗެއްސާއި، ދުވާ
 ވަހާއި، ކުރާ އިހްސާސްތައް ކިޔައިދިނުމަށް އޭރިއޯ އެދުނެވެ. “ހިތްހާސްވާ

 ކޮންމެ ފަހަރަކު ކޮންމެ ކުއްޖަކުވެސް މިގޮތަށް، އެކުއްޖަކު ރައްކާތެރިކަން
 އިހްސާސްވާ ތަން ހިތަށް އަރުވާލާ” އޭރިއޯ ބުންޏެވެ. “މިއީ ކޮންމެ

 ކުއްޖަކަށްވެސް ހީރޯ އަކަށްވުމަށްޓަކައި ބެނުންކުރެވޭނެ އާދަޔާހިލާފް ބާރެއް.

 މިވާހަކަ ރައްޓެހީންނާއި އާއިލާގެ މީހުންގާތު ތިޔަކުދީން ބުނެދޭތި. އަހަރެންވެސް އަދި ވަރަށްގިނަ އެހެން މީހުންވެސް، ތިޔަކުދީންދެކެ ލޯބިވޭ. މިކަންވެސް އަބަދު ހަނދާނުގައި
ބެހެއްޓުމުން ހިތްހަމަ ޖެހޭނެ.”އ

އ“އަހަރެމެން އެންމެންވެސް އެކަކު އަނެކަކަށް އަޅާލަން ވާނެ.” ލޭލާ ބުންޏެވެ. އ

 އ“ލޭލާ ތިޔަބުނީ ވަރަށް ރަނގަޅު ވާހަކަ އެއް.” އޭރިއޯ ބުންޏެވެ. “ކޮންމެތާކު ތިއްބަސް އެކަކު އަނެކަކުގެ ހާލުބަލައި، އަޅާލަން ވާނެ. އަހަރެމެންގެ  އެންމެ ފަހު ދަތުރުގައި ލޭލާ ބައިވެރި
ވާން ބޭނުންތަ؟” އ

 ލޭލާއާއި އަލަށް ދިމާވި ރަހްމަތްތެރީންނާއި  އޭރިއޯއާއި އެކު މިދަތުރުގައި ބައިވެރިވާން ލޭލާ އުފަލާއި އެކު ނިންމިއެވެ. މިކަމާ ސެރާ ވަރަށް އުފާކުރިއެވެ.  އެންމެން ގުޅިގެން
 މަސައްކަތްކުރުމުގެ މުހިއްމުކަން ސެރާއަށް އެނގޭތިވެއެވެ. އޭރިއޯ އުދުހެމުން ދިޔައިރު ތިންކުދީން މަޑުމަޑުން އިށީނދެލައިގެން ތިއްބެވެ. ލިބުނު އާރަހްމަތްތެރީން ލޭލަ ދެކެ ލޯބިވާކަން

އެނގޭތީ ލޭލާ އިނީ ވަރަށް އުފަލުންނެވެ.އ

 އިރުކޮޅަކުން ކުރިމަތީން ސްނޯފައިބާފައިވަ ފަރުބަދަތަކެއް ފެނިއްޖެއެވެ.
 އެފަރުބަދަތަކުގެ ތެރޭގައިވާ ސަހަރަކަށް އޭރިއޯ ތިރިކޮށްލިއެވެ. އެތާނގައި

އޮތް ކޯރެއްގެ ކައިރީގައި ކުދީންތަކެއް ކުޅެން ތިއްބެވެ. އ

އ“އޭރިއޯ!” އެތަނުން ކުއްޖެއް ގޮވާލާ، އަތުން ހަނާއަލާލިއެވެ. އ

އ“ސަލާމް ކިމް!” އޭރިއޯ ބުންޏެވެ. އ

 އ“ކުދީންނޭ!” ސެރާ، ސަލީމް އަދި ލޭލާއާއި ދިމާލަށް އޭރިއޯ ބުންޏެވެ.
 “މިތަނުގައި މިވާ އަހަރެންގެ ރައްޓެހީންނަކީ ކޮރޯނާ ވައިރަސް ޖެހި،

މިބަލީން އެއްކޮށް ފަސޭހަވެފައިވާ ކުދީންތަކެއް.” އ

އ“ބަލިވީމަ ވަނީ ކިހިނެއް؟” ސަލީމް ކިމްއާއި ސުވާލު ކުރިއެވެ. އ

 އ“އަހަރެން ވަރަށް ކެއްސި. އަދި ބައެއް ފަހަރު ހަށިގަނޑު ވަރަށް
 ހޫނުވާކަން އިހްސާސް ކުރެވުނު. އަބަދުވެސް ހުންނަނީ ވަރަށް

 ވަރުބަލިވެފަ. ކުޑަ ދުވަސްކޮޅެއް ވަންދެން އެއްގޮތަކަށް ކުޅެލަންވެސް
 ތެދުވާހިތް ނުވެފައި އޮތިން.” ކިމް ކިޔައިދިނެވެ. “ބަލިވެ އޮތްއިރު

 އަހަރެންނަށް ވަރަށް ގިނައިން ނިދުނު. އަހަރެންގެ އާއިލާގެ
 އެންމެންވެސް އަހަރެން ބަލިވީމަ ވަރަށްބޮޑަށް ބެލެހެއްޓި. އަހަރެމެންގެ

 ތެރެއިން ވަރަށްގިނަ ކުދީންގެ މަންމަ އާއި ބައްޕަ، އަދި ކާފައާއި މާމަވެސް
 ހޮސްޕިޓަލަށް ދާން ޖެހުނު. ހޮސްޕިޓަލުގެ ހުރިހާ ޑޮކަޓަރުންނާއި ނަރުހުން
 ވަރަށް ރަނަގަޅަށް އެމީހުންނަށް ފަރުވާ ދިން. އަދި ހުރހާ އަވަށްޓެރީން

 ގުޅިގެން އަހަރެމެންނަށް އެހީތެރިވެދިން. ދެތިން ހަފްތާގެ ފަހުން
އަހަރެމެން އެންމެން މިބަލީން ރަނގަޅު ވެއްޖެ.”އ

 އ“އަހަރެން މިއީ ކިމްގެ ރައްޓެއްސެއް.” އެތަނުން އެހެން ކުއްޖަކު ބުންޏެވެ. “ކިމްއަށް ކޮރޯނާ ވައިރަސް ޖެހުމުންވެސް
 އަހަރެން ކިމްއާ ގުޅުން ކަނޑައެއް ނުލަން. ކިމް އާއި އެދުވަސްކޮޅު ދިމާނުވި ނަމަވެސް، ކިމް އާއި ރައްޓެހިކަން ބޭއްވިން.

އަދި ކިމް އަށް އަޅާލީން. މިހާރު އެކީގައި ކުޅެން އުޅެވެތީ ވަރަށް އުފާވޭ.”އ

 އ“މިހާރު އަހަރެމެންނަށް ރައްޓެހީންނަށް ކޮށްދެވޭނެ އެންމެ ބޭނުންތެރި ކަމަކީ އެމީހުން ކޮރޯނާ ވައިރަހުން
ރައްކާތެރިކޮށްދިނުން.” އޭރިއޯ ބުންޏެވެ. “ކުޑަ ދުވަސްކޮޅަކު ދުރުގައި ތިބެން ޖެހުނަސް އެންމެ ރަނގަޅު ގޮތަކީ މިއީ.”އ

 .އ“ދެންމެ މިކުދީން އަހަރެމެންނަށް އެކިޔައިދިން ހުރިހާ ކަމަކީވެސް އެންމެންނަށް ވެސް ކުރެވިދާނެ ކަންކަން.” ލޭލާ ބުންޏެވެ

އ“އާނ! ކޮންމެވެސް ދުވަހަކުން އަހަރެމެންނަށް ރައްޓެހީންނާ އެކީ ކުޅެން، އަދި ސްކޫލަށްވެސް ދެވޭނެ.” ސަލީމް ބުންޏެވެ.އ

 މިހާރު ގެޔަށްދާ ވަގުތު ކައިރިވަނީއެވެ. އަދި ސެރާ އޭނާގެ އާރަހްމަތްތެރީންނާއި ވަކިވާ ވަގުތުވެސް ޖެހެނީއެވެ. ނަމަވެސް އޭރިއޯއާއި އެކީ  ތިން ކުދީން ކުރި ދަތުރު ދުވަހަކުވެސް
 ހަނދާން ނައްތާނުލުމަށް އެކުދީން ނިންމިއެވެ. ސަލީމް އާއި ލޭލާއާއި ދުވަސް ކޮޅަކަށް ދުރުވާން  ޖެހޭތީ ސެރާ ހުރީ ވަރަށް ދެރަވެފައެވެ. އެކަމަކު ކިމްގެ ރައްޓެހި ކުއްޖާ ކިޔައިދިން

ވާހަކަ ސެރާއަށް ހަނދާންވިއެވެ. ދުރުގައި ތިއްބަސް ރައްޓެހީންނަށް އަޅާލާ، އެމީހުން ދެކެ ލޯބިވެވިދާނެއެވެ.އ

 ފަހަރަކު ކުއްޖެއް އެކުއްޖެއްގެ ގެޔަށް ގެންގޮސް
 ދިނުމަށްފަހު، ސެރާއަށް ނިދެންދެން އޭރިއޯ

މަޑުކޮށްލިއެވެ. އ

 އ“މާދަމާވެސް ހަމަ މިކަހަލަ ދަތުރެއް ދެވޭނެތަ؟”
ސެރާ އަހާލިއެވެ.އ

 އ“ނޫން، ސެރާ! މިއީ އާއިލާއާއި އެކު ސެރާ
މަޑުކުރަންވީ ވަގުތތު.” އޭރިއޯ ބުންޏެވެ. އ

 އ“އަހަރެމެންގެ ވާހަކަ ސެރާ ހަނދާން އެބަހުރިތަ؟
 އަހަރެމެން ލޯބިވާ އެންމެން މިބަލީން ރައްކާތެރި
 ކުރެވޭނީ ގިނަގިނައިން ސައިބޯނި ލައިގެން އަތް

 ދޮވުމާއި އެކު، ގޭތެރޭގައި ތިބެގެން. އަހަރެން
 އަބަދުވެސް ހުންނާނީ ސެރާ ގާތުގަ. އަދި ސެރާ

 އަހަރެން ދެކެން ބޭނުންވަ ކޮންމެ ފަހަރަކު ލޯމަރާލާ،
 ސެރާ އެންމެ ރައްކާރެތިކަން އިހްސާސްކުރާ

 ތަނުގެމަތީން ހިތަށްއަރުވަލާ. އެތާނގައި އަބަދުވެސް
އަހަރެން ހުންނާނަން.”އ

 އ“އަހަރެންގެ ހީރޯއަކީ ތިޔައީ” ސެރާ މަޑުމަޑުން
ބުންޏެވެ.އ

 އ“ހަމަތިޔަހެން، އަހަރެންގެ ހީރޯއަކީ ސެރާ. އަދި
 ސެރާދެކެ ލޯބިވާ އެންމެންގެ ހީރޯއަކީވެސް ސެރާ.”

އޭރިއޯ ބުންޏެވެ.އ

21



 ސެރާއަށް ނިދިއްޖެއެވެ. އަނެއްދުވަހު ހޭލެވިގެން
 ބަލާލިއިރު އޭރިއޯއެއް ނެތެވެ. އެހެންވެ، އޭރިޢޯއާ
 ބައްދަލުކޮށްލުމަށް ޓަކައި ލޯމަރާލާ، ސެރާ އެންމެ

 ރައްކާރެތިކަން އިހްސާސްކުރާ ތަނުގެ މަތީން
 ހިތަށްއަރުވާލިއެވެ. އަދި އެތަނުން އޭރިއޯއާއި

 ބައްދަލުވުމުން، ވާހަކަ ދައްކައި، ކުރީރޭ ކުރެވުނު
 އާދަޔާހިލާފް ދަތުރުގައި ފެނުނު ތަންތަން ކުރަހާ،
 ދަސްވި ކަންތައްތައް ސެރާ ނޯޓުކުރިއެވެ. އަދި މި

 ތަސްވީރުތައް މަންމައަށް ދައްކައި އެވާހަކަތައް
ކިޔައިދިނެވެ. އ

 އ“އަހަރެމެން އެންމެންނަށްވެސް ކޮރޯނާ ވައިރަހުން
 އެހެންމީހުން ރައްކާތެރި ކުރުމަށް ވަރަށްގިނަ

 ކަންކަން ކުރެވިދާނެ.” ސެރާ ބުންޏެވެ. “ރޭގައި
 ކުރެވުނު ދަތުރުގައި މިކަހަލަ ކިތަންމެ ހީރޯއަކާ

ދިމާވި.”އ

 އ“ސެރާ ތިޔަބުނީ ވަރަށްބޮޑު ތެދެއް.” މަންމަ
 ބުންޏެވެ. “ކޮރޯނާ ވައިރަހުން މީހުން

 ރައްކާތެރިކޮށްދިނުމަށް ޑޮކްޓަރުންނާއި ނަރުހުން ފަދަ
 ވަރަށް ގިނަ ހީރޯއިން ގެންދަނީ މަސައްކަތް

 ކުރަމުން. އެކަމަކު ސެރާ ތިޔަ ބުނެދިނީ، ކޮންމެ
 މީހަކަށްވެސް، ކޮންމެ ދުވަހަކުވެސް ހީރޯ އަކަށް

  ވެވިދާނެކަން. މަންމަގެ އެންމެ ބޮޑު ހީރޯއަކީ ތިޔައީ!”

